
МЕМЛЕКЕТТІК ХАТШЫ Х.КЛИНТОННЫҢ  

БҤКІЛӘЛЕМДІК БАСПАСӨЗ БОСТАНДЫҒЫ КҤНІНЕ ОРАЙ   

 

МӘЛІМДЕМЕСІ 

 

Мамырдың үшінде Бүкіләлемдік баспасөз бостандығы күнін атап өте отырып біз пікір білдіру 

бостандығын насихаттап және қызғыштай қорғап жүргендерге құрмет көрсетіп,  өз ойын еркін 

білдіруге мүмкіндігі болмаған жандардың жанайқайын жеткізу жолында құрбан болған 

журналистерге, соның ішінде Ливиядағы дағдарыс туралы хабар тарату барысында ержүректік 

танытқандарға тағзым етеміз.  

  

Биыл Америка Құрама Штаттары Біріккен Ұлттар Ұйымының Білім, ғылым және мәдениет 

ұйымымен (ЮНЕСКО) бірлесіп Бүкіләлемдік баспасөз бостандығы күніне орай «ХХІ ғасырдың 

баспасөзі: жаңа шекаралар, жаңа кедергілер» деген тақырыппен халықаралық конференция 

шақырып отыр. Жер шарында 2 милллиард адамның ғаламторға қосылғанын ескерсек, Интернетті  

ХХІ ғасырдың қоғамдық пікір алаңы деп атауға болады. Осы байланыс түрінің қоғамды 

ілгерілетудегі және үкіметті ел алдында есеп беріп отыруға мәжбүрлеудегі қуат-күшін бәріміз де 

сезіндік. Жаңа медиа жер бетіндегі кез келген адамның ақпаратты немесе өз пікірін жариялауына 

мүмкіндік береді, мұны біз тіпті осыдан он жыл бұрын көз алдымызға елестете де алмайтынбыз.  

 

Инновациялардың арқасында ақпаратпен бөлісудің оңайлағанын айтып мақтанғанымызбен, 

әлемнің көп жерінде журналистер қуғын-сүргін мен азапқа ұшырап, тіпті өлтіріліп жатқанын есте 

ұстауымыз керек. Журналистиканы күн сайын ерлік жасайтындардың кәсібі деп атасақ болады. Біз 

ақиқатты іздеп, жинап және жариялау жолында басын бәйгеге тігетіндерді бұдан былай да қолдай 

беруге тиістіміз.   

 

### 
 


